
Nlir nnap-nla akum ijili
Albarahim

UYa Inan uwa ji pa kpaktak

1 Matmat te, Inan la nnap ka okaka okeka yi
ka asal pa dongdong pa kyak ka atak nnap-nla
onam oga nkam nre katatak.

2 Nyangmata ka ashe nra ngga nkur va ta ji wo
te, uza la nnap ayi ka atak aYen wo. Uwa uza
nak na tal uyen uga ngwur akup ka iyam pa.
kpaktak. Ka atak a wa kpa uza nam apambin ka
apabur.

3UYen uwa ichumchum Inan va ka ngghan mi
yiya. Uwa kpa ka nnap nnam nva pa salak nji
Inan. Uwa ka nnak nkpaktak iyam i ya ka atak
ichumchum nnap-nla ngga nfa ka anunung. Ka
nvangva uza gbal ka nnal nnap-mbangbang yi
ayi chit te, uza le ba ga apabur tem kawo ari
Inan uwa ji pa kpaktak.

4 A nak te, uza ji omaleka ji pa makmak ka
ichumchum. Wa nva adin va uza ka te, a ji ajo
oza ji pa makmak a.

5 Umaleka uro ya uva Inan la apir nnap-nla va.
ta a na kat. Nna pa,
<<Mmabu na uYen mi.

Nda n tal uPo bu chit.>>

Uza la iyam va ta Gimaleka ro kat kpa. Nna pa,
<<Mi tal uPupon.

Uza nnyi te, i tal uYen mi.>>

6 Inan won pa o re nre ka uYen wo ugashi ka.
ashe apambin va ta te, uza la pa,

<<Re nkpaktak omaleka a wop na.>>

7Omaleka jiwo te, iyam va ta uza la ka apal ishi
oza. Uza la pa,

<<Uza i nak omaleka wo i tong wa ayar.

Onam oga nnam inunok nnyi te, uza i nak i tong
wa apar.>>

8 [yam va ta Inan la ka apal ishi aYen wo jiwo.

Uza la pa,

<<APonzhi-Inan, iponzhi bu pak chit tem mbyet
mbyet.

Iponzhi bu va u kpdan idari dari te, iponzhi iga
nvan nnandar.

9 Iyam inenan na u man.

Iyam ina te, u man ka kat, u yiyang.

Kakul nva ta te, Inan va Inan bu te,

Uza nak bu chit ishi ka apal ishi nlwak bu pa
kpaktak.

Atak nsat va ta i ba ka nchang igwak abu pa
makmak.>>

10 Uza 1a kpa pa,

<<APonzhi-Inan, ka mbsban na byet te, mmabu
na u nam apambin.

Apabur pa kpaktak iyam va mmabu na u nam
kpa.

11 O0za i kukur. Mmabu ji bu te, u tam chit mbyet
mbyet.

Nkpaktak oza i ghagbak wa ilukwan.

12 Bu chandar oza wa nkup iyam iga ndan izar.

Mi i gaban oza gaban wa ntur llukwan i le mi pa
ikak.

Mmabu ji bu te, bu tam ntam bu.

U tam chit mbyet mbyet, ngwal ukak ro ya ka
ashe bu kat.

Izun bu ya ka nkur kat.>>

13 Uro ya ka ashe omaleka va uza la nnap-nla va

ta 4 na kat. Nna pa,

<<Tem kawo ari mi na n nak onam oga nyang bu
oza a tal itok iga nnak ashar bu a.>>

14 O nyi kat d0? Nna pa nkpaktak omaleka pa te,

0za oga aruhu aga nnam inok va ma re nre ka

pa a nakshi ka onam oga ngwur *akup k4 iriri

iga mbyet mbyet a?

2

Nnap nkamshi mmakmak

1 Kakul nva ta te, nkpak pa i nakshi pa dakdak
ka iyam va i fe chit. Kakul le kan won i nam
achen yi i ghang ka kat.

2Nnap nla Inan va omaleka vang ka te, ma
maman ka. Unam va pat iyam va ma 1a, kat te
uza yang nkpsakpak te, uza ya nnydm ntan va
mamal.

3 Chit te, a ya pa i nakshi ka nnap iriri iga
mbyet mbyet imakmak va ta kat te, i yar sang
kang mi nyam ntan 4 yi kat ya? UPonzhi uYesu
uwa ka ishi wo ban nla nnap iriri va ta. Onam
va nnyi fe ka atatak ka achwang oza te, oma la a
yi na i nyi pa kpatkpat.

4Inan nydm nnap nji wo nydm kpa ka_ apal ishi
nnap iriri va ta nzeng ka nji oza va ta. Uza nyam
ka atak nnam iyam ichumchum chumchum ka
iga ndaktak, ka iyam pa dongdong, ka imwa pa

dongdong ija aRuhu-Nanan va uza kap onem wa
nva uza dom a.

UYesu Keristi uwa ngwan nnap iriri

5 Kakul omaleka na Inan nak nlok nnam
ichumchum ka apambin va ka mba kat. Apal
mbin va mmayi ka nla nnanap a.

6 Ma nyam chit pa kpatkpat ka atak ro ka ashe
nnap-nla Inan pa,
<<Unam won nyan iza kan bu dak ka nrang na

ya?
Kat te, unam pa wat wong nyang iza kang bu
nyap ka nanap ya?
7U nak na omaleka ji na kakul nra pa dap.
Te u na atak nsat nchumchum & na.
U rup ka na kpa.
U nak na uwa ishi ka apal ishi iyam pa kpaktak
ka ashe apabur ka apambin.
8 U na ichumchum & na ka apal ishi iyam pa.
kpaktak.>>
Nnd ichumchum va Inan na & na ka apal ishi
iyam pa kpaktak ta te, Inan re iyam ro kat. Ka
nna kpa te, nyangmata te, 1 ya uza ka nnam
ichumchum ka nkpaktak iyam kat.
9 Ka nna kpa te, mmayi ka nya uYesu va ma nak
omaleka ji na kakul nra pa dap te, ma na
ichumchum & na chit. Ma rup ka na kpa kakul
iku va uza ku. Iyam va ta pa kpaktak
nnap-nnanan Inan, nd uYesu a ku kakul nza
unam nggo.

10 Kakul nva ta te, a mama ka Inan pa uYesu va
iyam pa kpaktak ma nam kakul a wa, kan iyam
pa kpaktak ma nam nzang ka uwa kpa te, uwa a
ya ishi 06za ka atak mbak anung va kur anung

nnap nya iriri iga mbyet mbyet a. Mbak anung
va ta pa kpaktak te, kakul na Inan a ba ka ovan
wo pa kyak a ya apir ichumchum chumchum.

11 Unam va i nal nnap-mbangbang onam, ka
onam va uza nal 6za te, oza fa ka akum
azangtang. Nna nak te, iwuswa nam uYesu ka
ngwor oza pa oganan wo kat.

12 Nna uza la pa
<<Mi la nnap adin bu pa ghangbang 6genang mi.
Ka ashe onam oga ngwop bu, mi shep bu ka

nnap-nshi.>>
13 Uza la kpa pa,
<<Mi tep nkam mi k4 izer bu na.>>
Uza la kadi pa,
<<Mmami na ta ka ovan va Inan na a mi.>>

14 Kakul pa ovan va ta_ onam va izar va inyam
na pa mwang ka nchar te, uYesu nyang unam
wa nji oza na kpa. Na uza a nam igwan ka apal
ishi anam uga ichumchum iku ka atak nku na o
wong. Unam va ta uwa uShetan.

15Uza nam pa na uza a fan nkpaktak onam va.
ma mar oza na byet te, oma kap chit kg izwal
kat, kakul ayar iku a.

16 A ra ka mban pa jakjai pa uza vang kakul
nkamshi omaleka na kat. Nnap akum ijili
albarahim nna rwa na.

17 Kakul iyam va ta te, nkpak pa uza a ya wa
abo oganan wo na kpa, ka atatak ro a bur kat.
Na uza a tal uponzhi onam oga mpyal awop uga
nrwa igwak, uga nnandar va ka nnam inok Inan.
Na uza a shi iyam inana Inan iga nyar
nnap-mbangbang onam.

18 Kakul pa uza k4 ishi wo te, ma ma na ma ka
atak mbak anung te, ya uwa ya kd ichumchum
iga nkamshi onam va ma ka mma oza kpa a.

3

Ichumchum aYesu kd ija aMusa

1 Kakul nva ta te, 6ganang onanan va nnap
awor aga apabur yar wo yar te, re igwak wo pa
kpaktak a ga kd uYesu. Uwa unam uga nre Inan
kakul nnap nna nnandar. Uwa kpa uponzhi

onam oga mpyal awop uchumchum kakul nnap
nzangtang.

2Uza nam nnandar yal awo yal inem va nak
na kd inok wa nva uMusa ka nem ka onam Inan

a.
3 Ka nna kpa te, ma ya mama pa uwa a ya ka
ichumchum pa makmak a ji uMusa ji, wa nva

unam uga mme nzhi uwa ka ichumchum ji nzhi
va uza me a.

4 Nza nzhi nggo te, unam a me. Unam uga
mme iyam pa kpaktak te, uwa Inan a.

5 UMusa pa te, uza nam inok inandar ka ashe
nkpaktak nzhi Inan wa azwal. Na uza a la nnap
ka apal ishi iyam va nna ma bur ka nlsla.

6 UKaristi Unam uydkyak Inan jiwo te, uza nam
inok inandsar ka nzhi Inan wa aYen umarmar.
Mmayi na i tal nzhizhi a ya pa i tong i kekam ka
ashe nnak igwak va mmayi ka nlan ka a.

Nna nnandsr nna byen
7Kakul nva ta te, o nam wa nva aRuhu-Nanan
l1a. Nna pa,
<<Nda a ya pa o fe ichachu te,
8 kang o twat anung igwak wo kat.

Kang a ya wa nva ka o nam k4 ilum va ka fa
iyamkak ka mi ka ashe nra va o ma mi ka
ashe anyin va a.

9 Ka ta na okska wo ka ma mi, oza vak mi.

Oza ya iyam va ya n nam, har a kur izun isem
neding.

10 Iyam va ta nak te, m man ikum ki onam oga
ashe nra va ta.

A nak te, n la pa,

<Pa dakar te, igwak oza ka nnak oza i tan afap.

Oma nyi asal mi chit kat.>

11 Te n s6ng anung ka ashe mman ikum mi pa,

<Ko pa_ da_p oza itan ka ashe njul va mi na kat.>

12 Oganang, o nakshi pa dakdak kakul le kang

lgwak inga iga nyang ka nna nnandar a tar ka,

ashe aro ka ashe wo, a nak na uza a char atak

Inan uga Iriri kat.

13 Re 0 kam owan wo kd izezar nza ilum nggo. A

ya panna ma ya, atak i tan mi wor pa nda te, re

o kam owan wo. Kakul kang anung igwak aro ka

ashe wo a twat kakul ntang atak nnap

mbangbang kat.

14 [ nem ntem nzeng ka uKeristi a ya pana i

tong a kekam ka apal ishi nna nnandar va ka i

na ka na ngashi, har i ga i chu ilum iga nkur a.

15 Nnap nla Inan lala kpa pa,

<<Nda a ya pa o fe ichachu te, kan o twat anung
igwak wo kat.

Kang a ya wa nva ka o nam k4 ilum va ka o fa
iyamkak ka mi va a.>>

16 Oda va kap ka nfe ichachu va oza fe te, oza
fa iyamkak ka na ya? Onam va uMusa ka lim
mpyal dap oza fa ka ashe mbin aMasar kat do?

17 K4 oda Inan man ikum k4 izun isem neding
ya? K& onam va ka nam nnap-mbangbang oza
tak ku ka ashe anyin kat do?

18 K4 oda Inan s6ng anung pa oza i tar ka ashe
njul va u ga nnana kat ya? Ka onam oga nlang
nkpak nnap-nnam va kat do?

19 Te i ya pa oza tan ka ashe njul va ta kat,
kakul nlan nna nnandar oza.

4

Njul kakul onam Inan

1Kakul nva ta te, re i nam dakdak, kakul le
kan a wa a ya pa uro ka ashe wo a chu nyiya kat.
Kakul nsar nnap-nla ngga ntar ka ashe njul Inan
nna watar chit kat.

2 Ma la nnap-nla Inan ngga nchang nfe 1a ayi
na kpa wa nji oza. Nnap nla va ta ya ka nkamshi
oro ka ashe oza jiwo kat. Kakul oza va fe
nnap-nla va ta te, oza ya ka nna nnandar ngga
nkakam Kkat.

3 Mmayi va i na nnandar na ka te, i tan chit ka
ashe njul wa nva Inan la a. Nna pa,
<<N sOng anung ka ashe mman ikum mi pa ka

pa dap, oza i tan ka ashe njul mi kat.>>
Nna kap ka nva pa Inan gbal k& inok wo chit
matmat ka nfa ka apambin a.
4 Kakul uza la nnap la ka atak ro ka ashe
nnap-nla wo ka apal ishi nnap ilum iga
ifangshat pa,

<<Inan jul ka nra ngga nfangshat ka inok wo pa
kpaktak.>>

5 Ka ashe atak azangtong va ta te, uza lala kpa

pa,

<<Ko pa dap oza i tan ka ashe njul mi kat.>>

6 Asal na ya bol kakul ntan ka ashe njul va ta.
Onam va matmat ma la nnap-nla Inan ngga
nchang nfe 6za kan oza tan ka ashe njul va ta
kat te, nlan nkpak nnap nnem oza nna nak.

7 A nak te, Inan pak ilum ro kadi va mi wér pa
nda ta. A gbang nvang te, uza la nnap-nla ka
atak nnam inok ka uDawuda wa nva ma la chit
pa,
<<Nda a ya pa o fe ichachu te, kan o twat anung

igwak wo kat.>>
8 Ka ya pa uJoshuwa tan ka olsarila ka ashe njul
va ta chit na nnandsar te, Inan ka la nnap ngga
mba ro kat.
9 Kakul nva_ta te, ilum iga njul kakul onam Inan
iya bur.
10 Unam va pa kpaktak tar ka ashe njul Inan te,
ya uza jul chit k4 inok na kpa, wa nva Inan jul
ka nvan nnam inok ijiwo a.
11 Kakul nva ta te, re i dak na i tan ka ashe njul
va ta. Kakul le kan ntar ka ashishe a mat kakul
nyar nnap nnam oza ngga nlan nkpak nnap
nnam Kkat.

12 Kakul nnap-nla Inan k4 iriri. Kang i nam
inok pa genggeng kpa. A ri ji nza ndokchi nriri
ngga anung pa param ji. I pa atak, i van iriri
anam i le ka izar aruhu, kd mban izar, kd nvil. A
nyi nrang nnap anam ka iyam va unam dom pa
kpaktak.

13 Iyam ro ya ibwambwam ka atak Inan ka
ashe nkpaktak iyam va uza noem kat. Nza iyam
nggo te, a ra pa jakjai ka mpyal Inan. Oza pal
mpalpal ka mpyal anam va nkpak pa i nyam ishi
yi ka mpipyal a.

UYesu unam uga mpyal awop uchumchum

14 Kakul pa nna i ya ka uponzhi onam oga
mpyal awop uchumchum va kyen ba ga apabur
uwa uYesu uYa Inan te, re i bur pa ganggeng
iyam va ila pa i meman ka a.

15 UPonzhi onam oga mpyal awop yi va ta pa
te, uza unam va nlan ikdm yi nem nkun & na kat
do kat. Uza pa te, unam va mma ka ka nza
asal-awu nggo te, a ya na ya wa nva ya yi kpa a.
ka nna te, ka pa dap uza nam nnap mbangbang
jiwo kat.

16 Kakul nva ta te, re i ga mpyal itok aPonzhi
Inan iga nnap nnanan ka ashe nlap ikwoksok na
1 ya nnyam nrwa igwak nzeng ka nnap nnanan
va i kamshi yi ilum va pa kpaktak ka ashe nlan a.

S

1 Nza uponzhi onem oga mpyal awop nggo te,
mi yak na ka ashe onam mi kyer na unam uga
nnam inok inan kakul owan wo. Inok va iga
nyichi imwa oza inan kd iyam ipapa kakul nshi
iga nyar nnap-mbangbang.

2 Onam oga amwang ka onam va lar chit re
asal te, uza nyi ngga ka oza pa shiriri nyi. Kakul
uza ka ishi wo te, uza kam kat na kpa ka nza
asal-awu nggo.

3 Kakul nva ta te, nkpak pa uza a shi iyam
ipapa kakul nyar nnap mbangbang wo ka nja
aboshi onam kpa.

4 Unam kur nnak ishi wo kd inok ichumchum
va ta kat. Inan uwa wor unam ka, wa nva uza
wor uHaruna kda inok va ta a.

S wantana uKaristi uwa nak ishi wo ka inok
ichumchum iga iponzhi onam oga mpyal awop
va ta kat. Inan a 1a 4 na pa,
<<Mmabu uYen mi
N tal uPo bu chit nda.>>
6 Inan lala kpa ka atak ro ka ashe nnap-nla wo
pa,
<<Mmabu unam uga nshi iyam awop mbyet

mbyet mbyet.
Inok va ipir ija aMekizedek a.>>

7Ka ashe nra va uYesu uwa ya ka apambin te,
uza nam aduwa nzang ka nchal ichal k4 ayang
pa ghangbang Ginem uga ichumchum uva pa a
kam ishi na pa kang uza a ku kat a. Inan fe
ayiyang kakul pa uza unam uga nra k4 ishi pa
makmak.

8 Kap ka nva pa uza uYa Inan te, uza dyang
nkpak nnap nnam ka atak mbsk anung va uza

bak.
9 Ma nak na uza kur chit pa chak te, uza tal

atak va irirl iga mbyet mbyet i bal ka kakul

nkpaktak onam va ka nkpak nnap nnem 4 na a.
10 Inan ka ngwor na pa uponzhi onam oga

mpyal awop uva inunok apir ija aMalkisadek.

Awon ka apal ishi nlap ifang
11 Nna i ya kd iyam pa makmak pa i la ka apal
ishishi. ka nna te, nlela awo ka nvevan a kekam



Albsrahim 5:12 xii Albarahim 6:5

ka yi kakul o mwan, igwak tul awo ka nkpan
ipipir kat.

12 A mal pa wa nyangmata te, kd o tong onam
oga ndyang iyam 6nam chit. Kd nna kpa te, nna
0 watar nva chit pa ma dyang iyam awo ka apal
ishi nnandar nnap-nla Inan kadi kat. Mbyal va
kakul ovanbak te, nna ma ka wo. Iyam nri
ikamkam a ji nkam wo ji.

13 Unam va pa kpaktak uwa ka anung mma
mbyal wa ayenbak te, uza i kur nkpan ipir
ndyang ka apal ishi ntong onam onanan ka
mpyal Inan kat.

14 Iyam nri ikamkam pa te, kakul onamgbak.
Oma ka atak iyam va oza i nem pa dakar dekar
te, oza dyang nvan iyam insnan k4 ibangbang
ishi oza chit nyi oza.

6

1Kakul nva ta te, i re nnap ndyang ngga ngashi
ka apal ishi aKaristi na i pa ishi yi ka nnap ntong
onam va kur chit a. Kang i tem ka mban akum
ndyang ngga apal ishi nnap nggaban nre awop
alakchi ka nnap nna nnandar ka Inan,

2ka nnap ndyang ka apal ishi abaptisima, ka
nnap nnak awo onam k4 ishi, ka nnap ngwon ka
onam kuku ka atak iku, ka nnap-akwali aga
mbyet mbyet kat.

3 Ka mman Inan te, i nenam pa.

40Onam va oza ya atak atantan Inan chit, onam
va oma ma nchang imwa iga apabur va_chit, oza
kam aRuhu-Nanan kam kpa,

> onam va oza ma nchang nnap-nla Inan ma
ka ichumchum iga nra ngga mba

6kang a ya pa oza ru te, mi chu nle k4 oza ka
apal asal kadi kat. Kakul oza ka mpak uYa Inan
ka apal akun iku kadi nzeng ka nnyi pa oza i ya
anunung ya. Oza ka nna iwuswa a na ka ashe
onam.

7Mbin va ka ngwa ndang ivar va ka mpang pa
dakar kang iyam nsusuk a fa ba nam ishi har
onam oga nwuwap ban iyam te, Inan i nak
nnap-nnanan mbin va ta.

8 A ya nnyi pa mbin va ta fa izd ki nkpakshi
te, ya a sat atak alakchi chit. Mi la anung mbin
va ta i vyap. Nkukur mpwak ka apar na chwat.

9 Onem manman, kap ka nva pa ila nnap-nla
wanta te, mmawo te, i nyinyi pa kpatkpat pa
mmawo ka ntong ka apal nnap va bibyen jiwo.
Nna nnap nkamshi ngga iriri iga mbyet mbyet a.

10 Inan lan nnandar kat. Uza i ya ka nkong ka
inok wo ka mman va mmawo ka nnyinyam a na
kat. Mman va o nyam ka atak nkamshi va ka o
nam 6nam Inan. Mmawo ka anung nnanam na
pa har.

11T dom pa nza uzantang wo nggo te, uza a
zhing ka nnap nya nyal nnak igwak wo har a ga
chu alum aga nkur.

12 Na kan o rusok izar kat. Re o dyang nnap
nnam onam va ka atak nna nnandar oza nzang
ka nkar igwak ka nnap te, oza kam iyam va chit
ma sar nnap-nlsla.

Nsar nnap-nla Inan yal awo yal

13 Nva Inan ka sar nnap-nla Gilbarahim te,
unam ro ya ji na uva uza i song adidin kat. A nak
te, uza séng adin wo na.



Albsrahim 6:14 Xiv Albsrahim 7:1

14Uza la pa, <<Mi nak nnap nnanan abu. Mi
na nvan abu. Mi na nvan abu kpa pa makmak.>>
15 Ulberahim kar igwak nzang ka nlok te, uza

ya iyam va ma ka sar nnap-nlala 4 na.

16 Unam i song adin va ji na ji. A ya pa anung
gwang unam ka owan wo kang ma song chit te,
nnap va ta kur chit.

17 Nna nak te, Inan ka dom pa ovan oga ngwur
iyamkup va uza sar nnanap na oza a nyi pa
kpatkpat pa iyam va o la te, i gaban ka pa dap kat
te, uza song anung ka kpa.

18 Inan nam pa na ka atak iyam iga iparam va
a tam chit i gaban kat, kang asal ro ya va Inan i
nap akwam ro ka ashishe kat. Kakul nva ta te,
mmayi va i chan chit i ba i ya atak mbwam ka
ashishe te, re igwak a kam yi pa makmak ka
mbur pa ganggang iyam va ma yichi ayi, mmayi
ka nnak igwak ka a.

19 Nnak igwak va ta wa iyam iga nkpdn iriri i
sat ka va mmayi ka a. Iyam ro ya i seng na Kkat.
Ko pa dap iyam ro i dok na kat. Nna i tar har
nsam nzani atak yarysr ka nzhi Inan.

20 Atak va uYesu va ga chit mpyal ayi te, uza
tar chit ka ta kakul yi. Uza tal uponzhi onam oga

mpyal awop Inan uchumchum chit mbyet
mbyet. Inok va ipir ija aMalkisadek a.

7

1 Umelkizedek va ta pa te, ka ya uPonzhi ka
aSalem. Uza unam uga nshi iyam awop uja
aPonzhi Inan va Ji pa Kpaktak. Uza gwang

albarahim ka nle ka atak nri oponzhi kd ikum
te, uza nak nnap nnanan a na.

2 Ka ashe nkpaktak iyam va ulbarahim ri ka
ikum te, uza kpak uzang ka ashe agbapchi na 4
na. Ngashi te, ipir adidin pa uponzhi uga nnap
nnam nnanan. Uza uponzhi aSalem kpa. Nna
ipipir pa uponzhi uga ntam ntem ikangkang.

3Uza ya ka upon kat. Uza ya ki unang kat. Ma
nyi akum ijili va oza fa ka kat. Ma nyi alum
amamar kat kang a wong a nyang alum ikuku.
Uza wa aYa Inan va uwa unam uga nshi iyam
awop mbyet mbyet a.

40 dar apir ichumchum va uza ka. Kakul
ukaka yi ulbarahim k4 ishi wo te, ka ashe
nkpaktak iyam va uza ri kd ikum te, uza kpak
uzang ka ashe agbapchi uza na a na.

> Nnap mpakpak la pa onam oga akum ijili
al.awi va tong onam oga mpyal awop te, re uza a
kam iyam pa izen ka ashe agbapchi ka ashe
iyam va oganan oza olsarila i na fnan a. Oza i
kam kap ka nva pa oza fa ka akum ijili
albarahim na kpa a.

6 Umelkizedek va ta unam va fa akum ijili
aLawi kat te, a kam apir iyam inana va ta ka
atak alberahim. Uza nak nnap nnanan
Glbarahim kpa. Uza va uwa Inan sar nnap-nla
pa dongdong a na a.

7Nnap ngga ndap atam ro ya ka kat. Nna pa
unam va dar uwan wo te, uwa i nak nnap
nnanan Gnam va ma dar na a.

8 Onam oga nshi iyam awop va ka nkam iyam
inana iga izan ka ashe agbapchi te, iku i yar oza

yar. Umelkizedek va ka kam apir iyam inana va
ta kpa te, ma nyam nnap chit ka apal ishishi pa
uza i ku jiwo kat.

9Dom te, mi Iala pa uLawi va k4 ishi wo unam
uga nkam izaka te, uza na apir iyam va ta na
aMelkizedek nva ulbesrahim ka na a.

10 Kakul nva ulbsrahim ka gwang
umelkizedek te, uLawi ka ya chit ka ashe nchar
akeka wo.

11 Ma na nnap-mpakpak énam kakul pa apir
inok onam oga akum jjili aLawi nna ya. Ka ya pa
mi tong onam va kukur ka atak inok onam oga
mpyal awop oga akum ijili aLawi na nnan te, ma
ka dak ka nre nre ka unem uga nshi iyam awop
ukak uga nnem apir inok ija aMalkisadek kador
ija aHaruna kakul iza lap ya?

12 A ya pa ma gaban iyam ro ka ashe inok iga
nshi iyam awop te, nkpak pa ma gaban iyam ro
ka ashe nnap-mpakpak pakpak kpa.

13 Unam va ma la nndp va ta ka apal ishishi te,
uza fa ka akum ijili ikak pa di va unam ro ka
ashe oza uwa nam inok ka atak nshi iyam awop
chit kat a.

14 Ma nyinyi pa kpatkpat pa uPonzhi yi uYesu
fa ka akum jjili aYahuda. UMusa la iyam ro ka
apal ishi akum ijili va ta pa oza i tong onam oga
mpyal awop kpa Kkat.

15 Nnap va ta i ra pa jakjaiijujwak a ya pa
unam ukak uga nshi iyam awop apir nja
aMalkisadek a ylya a.

16 Unam va ta tal unam uga nshi iyam awop
kakul nnap anam nro va ma pak kat. Uza tal ka
atak ichumchum iriri va ma kur nzhizhi kat a.

17 Kakul ma nyam nnap nyam ka apal ishishi
pa,
<<Mmabu unam uga nshi iyam awop mbyet
mbyet.

Inok va ipir ija aMalkisadek a.>>

18 Ma le kd iyam va nnap-mpakpak mmatmat la
te, ma re chit. Kakul a chu nnam iyam ro kat. A
ya ka nkamshi kat kpa.

19 Nnap-mpakpak aMusa kur nnak unam ro pa a
tal unam va kukur kat. Nyangmata te, ma ba ka
iyam iga nnak igwak ikak chit va ka atstak na
kang i sang 1 ba datkulung k4 Inan.

20 [yam va_ ta ya pa mwan nzang ka nséng
anung kat do kat. Onam va ka ya onam oga
mpyal awop matmat te, oza ban inok va ta
nzang ka nsong anung kat.

21Uza jiwo te, uza tal unam uga nshi iyam
awop ka atak nsong anung nva Inan ka 1a 4 na
pa
<<UPonzhi Inan song anung chit.

Uza iya ka nle nvan ka nnap-nla wo kat.

Nna uza la pa,

<Mmabu unam uga nshi iyam awop mbyet
mbyet a.> >>

22 Kakul nna te, uYesu uwa sat unam va mi kpan,

a ya pami yal nsar nnap-nla va ta kat a. Nsar

nnap-nla va byen ji mmatmat ji pa ganggang.

23 Onam oga nshi iyam awop omatmat te, oza
yal pa kyak. Kakul iku i dan oza dan ka nnam
inok mbyet mbyet.

24 UYesu jiwo te, inok nshi iyam awop ijini tem
a na chit mbyet mbyet, i le atak anam ro lap kat.
Kakul uza tem chit mbyet mbyet.

25 Kakul nva_ta te, pa dekar uwa ka
ichumchum iga nkamshi ngga nna iriri iga
mbyet mbyet. Uza i kamshi onam va pa kpaktak
isang i ba dat ki Inan ka ashe adidin a. Nkam
ishishi pa makmak kakul uza tam uriri chit
mbyet mbyet. Pa dekar te, uza ka nnam aduwa
0za.

26 Apir aponzhi onam oga mpyal awop va ta i
ram ishi ka. Uza unam unanan, mpat ro ya ka
ashishe kat. Uza ya ka adak ro kat. Ma van na
chit le k& izer onam oga nnam
nnap-mbangbang. Ma na atak nsat nchumchum
a na chit ka ashe apabur.

27 Tyam ro dak na ka nshi iyam awop nza ilum
nggo wa aboshi oponzhi onam oga mpyal awop
va kat. Nshi iyam va ngashi te, oza i shi kakul
nyar nnap-mbangbang nji oza. I le te, oza i shi
kakul nyar nja aboshi onam dak. Uza te, uza
nam iyam va ta chit nvang pa nzang na byet.
Nna uza ka na ishi wo k4 iku wa iyam ipapa
kakul nshi a.

28 Nnap mpakpak aMusa re onam re i tong
oponzhi onam oga mpyal awop kap ka nyen oza.
Inok va nsong anung Inan nam va ba ka nvan
nnap-mpakpak te, uYa Inan uwa ma nak tal
uponzhi onam oga mpyal awop. Uwa kukur jiwo
mbyet mbyet a.

8

UYesu uponzhi nnap nshi iyam awop Inan mpipye

1Iyam va pa wat pa mmayi ka nlala te, nna ta.
Pa nna i ya kd uponzhi onam oga mpyal awop
uva ka ntem kawo ari itok iponzhi Inan ka ashe
apabur.

2 Uza ka nnam inok ka ashe atak yaryar aga
Nzhi Inan nchumchum. Atak va aghal aga awa
aga nnandar va unam a ka kat. UPonzhi Inan a
ka.

3 Nza uponzhi onam oga mpyal awop nggo te,
ma kyer na pa uza a yichi imwa ka iyam ipapa
iga nshi. Kakul nva ta te, nkpak pa uza a ya ka
iyam va uza i yichi.

4Ka ya pa uza ka apambin te, uza ka ya unam
uga nshi iyam awop kat. Kakul onem oma ya
nyal va i yichi imwa va nnap-mpakpak aMusa la
pa ma na a.

5 0za ka nnam inok ka ashe atak yaryar va fa
izer na pa mwan ka aga ashe apabur. A sat wa
alakan aga apabur na pa kuk. Kakul uMusa ban
nka aghal aga awa va ta te, Inan la 4 na pa,
<<Nakshi pa dakdak na u ka a mal izer ka

nkpaktak iyam va ma nyam abu ka apal abam
a.>>

6 Inok va uYesu Karisti ya te, a byen ji imatmat
ji pa ganggang. Kakul nsar nnap-nla va uza pa
anung ka sat unam uga ishimshe te, a dar
mmatmat dar. Kakul ma pak ka atak nsar
nnap-nla va byen ji mmatmat ji a.

7Ka ya pa nsar nnap-nla mmatmat va ta gan
ka atak ro ka pa dap kat te, ma ka dak ka
mpapar kat.

8 Inan ya mpat oza ya nva uza la pa,

<<[lum ya ka mba mmami uPonzhi Inan n la.

[lum va mi sar nnap-nla mpipye ka onam oga
alsarila ka akum ijili aYahuda.

91 ya wa mmatmat nva ka n sar ka okaka oza
kat.

Nna ka ashe nra va n dap oza ndapdap ka awo
mi, na i fa ka oza ka ashe mbin aMasar a.

Kakul oza tong pa kwak kpak iyam va n sar ka
ishimshe mi ka oza kat.

A nak te, n gaban asem n na 0za.

Mmami uPonzhi Inan n la. _
10 Nsar nnap-nla va ta mi sar ka olsarila.

Mmami uPonzhi Inan ka nla panravataibai
chu te, mi nak oga nnap-mpakpak mi ka
ashe nrang nnap oza.

Mi lir oza ka anung igwak oza.

Mi tal Inan oza.

Oza nnyi te, i tong onam mi.

11 Oza i team ka ndyang iyam 6wan oza oga atak
azengtang ka oza lap Kkat.

I nak te, unam ro i tem ka nla Gwan wo pa, <Nyi
Inan> kat.

Kakul nkpaktak oza i nyi mi nyi.

I ban ki unam va yen ji har i ga i chu unam va ji
pa kpaktak.

12 Kakul mi nyam nrwa igwak 6za ka apal ishi
ina oza.

Mi rang nnap-mbangbang oza kat.>>

13 Ka atak ngwor nsar nnap-nla va ta pa mpipye

te, ya uza nak ngga ngashi tal ngbakghak chit.

Iyam va pa kpaktak inunok ka nkur kan ka

ngbak kpa te, i ghang nvan kat te, mi ya lap kat.

I watar watar.

9

Awop aga apambin ka aga apabur

I Nsar nnap-nla ngga ngashi va ta te, nna ya
k4 iyam ipakpak ka apal ishi nnap awop nzang
ka_ atak yaryar yaryasr va onam a damshi.

2 Ma ka atatak ka awa. Ka ashe afufu aga
agbai te, atak ncher apitila nna ya, ka atebsl, ka
nzangkang awop nggorgor. Ma wor ashe afu va
ta pa atak yaryar.

3 Ka nsam nzani ngga nka atak apapar te, afu
na ya va mi wor pa Atak va yar ji pa kpaktak a.

4 Ka ashishe te, atak nshi iyam va ma nam ka.
azanariya kakul nshi iyam inangnang
ichangchang te, nna ya, ka akwati nsar nnap-nla
va ma bal nza nghak nggo ka ndeng azanariya a.
Ka ashe akwati va ta te, asu *amanna va ma
nam ka azenariya te, i yiya kd idari aHaruna va i
tatap, kd ipadng va ma lir nsar nnap-nla k4 izer
0za.
> Ka apal ishi akwati va ta te, iyam iga abasam
va byen pa ganggang nna ya bir ka atak nshan
nchar ngga nyar nnap-mbdangbang. I kan ijili
nnap oga iyam va ta i kur nyangmata kat.

6 Ka nvangva ma ghal ka ndamshi ka iza nggo
chit wanta te, pa deker onam oga mpyal awop 1
tan ashe afu aga aghai i nam inok Inan.

7 Afu aga ashe jiwo te, uponzhi onam oga
mpyal awop uwa ka nkukwa i tar. Uza i tar atak
va ta nvan pa nzang na byet ka ashe izun. Uza i
tar kat, ya uza kpan nchar ngga nyichi inan kakul
nyar nnap-mbangbang ngga ishi wo ka nja
aboshi onam va nam nzang ka nyi onam kat a.

8 Ka asal va ta aRuhu-Nanan ka nnyam ipir
nnap pa asal aga ntar atak yaryar va ji pa
kpaktak te, nna bol chit kat. A ya pa aghal aga
awa nna ya sat a.

9 Nkpaktak iyam va ta nydm iyam va kakul nra
va mmayi ka ashishe. Iyam va ta ka nnyam pa
imwa k& iyam inana iga nshi va ma pak inok
nnana te, a kur nva pa a nal idimdim igwak
onam oga mba awop Kkat.

10 Nnap iyam-nri, k4 iyam iwawa ka nnal izar
ka asal pa dongdong na pa mwan. Oza oga iyam
ipakpak iga nnem ka aghai na pa mwang. Na
oza a nam inok kang mi lok ipipye ka.

11 UKaoristi vang chit wa aponzhi onem oga
mpyal awop oga iyam insnan va nna ya a. Uza
tar inok ka ashe aghal va byen ji amatmat ji.
Aghal ajini va ta a kur iyam kur. Unam a ka kat.
Ma nam wa nva ma nam abo iyam kat kpa.

12 Uza tar ashe atak yaryer va ta nvan pa
nzang na byet nva kukur. Uza tar te, uza kpan
nchar ibal kat te, nchar ivan ina kawo kat. Uza
tar ka nchar wo. A nak te, uza kam ishi yi chit
mbyet mbyet.

13 Nchar ibal, kd ina inunggwan, ka nchwang
ivan ina va ma shi kang mi shang 6nem va ka
adak te, i nal adak aga izar nal i le 0za.

14 Chit te, nchar aYesu karisti i nal oza ifaiya
wa nsang nnyi da? Uza va ka atak aRuhu aga
mbyet mbyet te, uza na ishi wo Inan adak ro ya
ka na kat. Te uza i nal idimdim igwak yi iga inok
ikuku i ya wa nsang ya? Nnal igwak va kakul
ngwop Inan uga Iriri a.

15 Kakul nva ta te, uwa unam uga ishimshe yi
ki Inan uva pa anung ka nnap nsar nnap-nla
mpipye va ta. Na onam va ma wor te, oza a ya
iyamkup iga mbyet mbyet va ma ka sar nnanap.
Kakul uza ku iku chit iga mmwa amwa va kam
ishi oza ka atak mpat nnap va oza ka pat nsar
nnap-nla ngga ngashi a.

16 lyamkup va ma lir asal nkakap lir jiwo te,
unam va lir te, uza i ki mi i nyi nnandar nandar
kan i ya nnap.

17Mi i nem inok ka chit kat, ya unam va_lir te,
i ku kan. A ya pa unam va ta uwa ya k4 iriri te,
nna i ban inok chit kat.

18 Nna nak te, nsar nnap-nla ngga ngashi va te,
nzang ka iku kat te, ka ya pa ma sar chit kat.

19 Kakul nvangva uMusa ghal ka nkun
nnap-mpakpak wo nkpaktak onam te, uza yar
nchar ivan ina, k4 ibal, ka ndeng. Uza_ chip
azang *ahisop ka awulu arszang te, uza shim
shang atakarda nnap-mpakpak va ta, ka ishi wo
kpa, ka nkpaktak onam.

20 Uza l1a ka_anunung pa, <<Nchar va ta nchar
va 1 nyam nnandar nsar nnap-nla va Inan la pa o
kpak a.>>

21Uza le te, uza shan nchar va ta wanta na
kpa aghal ka nkpaktak iyam inok kakul awop.

22 Ka ashe nkpak iyam va nnap-mpakpak
aMusa la pa ma kpak te, mmakmak iyam pa wat
te, mi nal ka nchar na. A ya pa nzeng ka ntar
nchar kat te, ya nyar nnap-mbangbang i ya Kat.

Iku aYesu kesristi nna nyar nnap-mbangbang

23 A mama nva ma nal iyam va ta ka asal va ta.
Iyam va fa izer k4 iga apabur a. Iyam iga apabur
ka ishi oza jiwo te, mi nal k4 iyam va ji iva ta ji.

24 Atak yarysr va uYesu Karisti tar te, unam a
me kat. A fa izer na pa mwan kd inandar kat.
Uza tar ashe apabur na ka inan wo. Na o tal ka
mpyal Inan kakul yi nyangmata.

25 Uza tar pa na o yichi ishi wo nvan pa nkyak
wa nva uponzhi onam oga mpyal awop ka
nnanam kat. Nna uza i tar Atak yaryar nza izun
nggo ka nchar va njini kat a.

26 Ka ya pa te, ya uYesu ka mbak anung isem
izan ban ka nfa ka apambin. Kang wa nna ta
kat. Uza nyam ishi wo chit pa nzeng na byet ka
ashe nra ngga nkur va ta. Kakul na o darkan
nnap-mbangbang a le ka cho ka atak nyichi ishi
wo iyam ipdpa iga nshi.

27 Ma pak chit tem (inem pa uza a ki nvan pa
nzang na byet. Ka nvan iku te, nkat akwali nna
ya.

28 wantana kpa k4 uYesu Karisti. Ma yichi na
fnan chit nvan pa nzeng na byet kakul nyar
nnap-mbangbang onam pa kyak. Uza i ga nnyam
ishi wo kadi. Uza i fa pa na o nam ikun
nnap-mbangbang lap kat. Uza i fa na o kamshi
onam va ka ntam i lok na ka nzhing.

10

1 Kakul pa nnap-mpakpak aMusa pa te, alakan
iyam insnan va ka mba, inandar nandar va kat
te, ya ka pa dap iyam ipapa kakul nshi i kur
nnak onam oga nsang mba datkulung ka Inan i

kur pa chak kat. Iyam va ma pak inok nshishi
chit izun ka apal asem izun a.

2Ka ya pa oza nam inok nem na te, ma ka re
nnana chit kat do? Ka ya pa ma nal onam oga
awop va ta chit pa kpaktak te, iyvam ro ka dak
oza ka nnap-mbangbang lap kat.

3Iyam ipdpa iga nshi i ba ka nrang
nnap-mbangbang 6nam nza izun nggo.

4 Kakul asal ro ya pa nchar ina inunggwan ka
ibal a yar nnap-mbangbang Kat.

5 Nna nak te, uKaristi won pa o vang ka ashe
apambin va ta te, uza la pa,

<<APonzhi Inan, iyam ipdpa ka iyam inana te, a
dom bu kat.

Ka nna kpa te, u damshi izaer 4 mi chit.

6 Iyam ipapa kakul nshi pa dwot kd iyam inana
kakul nyar nnap mbangbang te, u fe
nchang oza kat.

7 A nak te, n la pa, <Mmami na ta. APonzhi Inan
m ba pa n nam iyam va u dom, wa nva ma
lir chit ka ashe nnap-nla bu a.> >>

8 Ngashi te, uza la pa, <<Iyam ipapa ka iyam

inana, ka iyam ipdpa iga nshi pa dwot, kd iyam

inana kakul nyar nnap-mbangbang te, u dom
kat. U fe nchang oza kat kpa.>> Nna kap ka nva
pa ma yichi dakdak wa nva nnap-mpakpak

aMusa la a. .
9 A le te, uza la pa, <<Mmami na ta. M ba kakul

nnam iyam va u dom a.>> Uza nshin iyam iga
ngashi le, na uza a pak ipapar.

10 Ka atak nnam iyam va Inan dom te, ma nal yi
chit i tong onsanan ka atak nyichi izer aYesu



Albarahim 10:11 XXVi Albsrahim 10:18

keristi wa iyam ipapa kakul nshi Inan. Ma yichi
nvan pa nzang na byet va kukur a.

11 Nza unam uga nshi iyam awop Inan nggo te,
i nam inok wo iga nza ilum nggo. Pa dakar te,
uza iyichi & na apir iyam ipapa izentang va.
Iyam va chu nyar nnap-mbangbang ka pa dap
kat a.

12 UKaristi jiwo te, nvangva uza ghal ka nyichi
iyam ipapa nvang pa nzeng na byet Inan kakul
nyar nnap mbangbang mbyet mbyet te, uza le
chit tem kawo ari Inan.

13 Uza tem chit kan i lok pa ma nak onam oga
nyang wo a tal atak nnak ashishar.

14 Ka atak nyichi iyam ipapa Inan nvan pa
nzang na te, uza nak onam va ma ka nnal i tong
onanan te, oza tong onam va kur onam chit
mbyet mbyet.

15 ARuhu nanan nyam nnap nyam ayi kpa ka
apal ishi nnap va ta. Ngashi te, uza la pa,
16 <<UPonzhi Inan la pa,
Nnap va ta mi sar ka oza ka nvan nra va ta.
Mi nak nnap-mpakpak mi ka ashe igwak oza.
Mi lir ka ashe igwak iga nreng nnap oza.>>
17 Le te, uza la pa, <<Mi rang nnap-mbangbang
oza lap kat, ka nggantal nnap-mpakpak va oza
gantal a.>>
18 A ya pa ma yar nnap-mbangbang 6za chit te,
mi dak ka nna iyam ipapa iga nshi kakul nyar
nnap mbangbang lap kat.

Re i ba dat ka Inan

19 Ogenang, kakul nva ta te, igwak kam yi kam
ka ntar ashe atak yaryar pa shat ka atak nchar
aYesu.

20T wol asal apipye aga iriri va ma bol ayi chit
va nzani ngga nka atak va uza bol. Nzani va
izazer a.

21 Kakul pa nna i ya kd unam uga nshi iyam
awop uchumchum uga nnam ka onam Inan te,

22re i ba dat k& Inan k4 igwak inanan va yal pa
sur ka nnyi pa nna nnandar yi akwam kat. I ba
ka igwak va ma nal ina iga ashe idimdim dimdim
chit. Izar yi nnyi te, ma nal ayi chit kpa ka
ndang nnanan.

23 Re i sat a kam ka apal ishi nnak igwak yi va i
maman ka. Kakul unam va sar nnap-nla ayi te,
nnandar nandar yal awo yal.

241 nakshi nak ka owan yi ka apal ishi iyam va
i nam kan i nak mi zhing ka nnap mman ka
nnam iyam insnan a.

25 Kang i nam iwali ka nnap mba atak mbut
kat. Kakul oro nnem pa sat iyam izar oza chit.
Kador nnam pa te, re 1 kam owan yi. A dudong
nva o ya Ilum nvang aPonzhi uYesu datkulung
chit a.

26 A ya pa i ga mpyal ka nnam
nnap-mbangbang ka avyal nvangva i nyi
nnandar chit pa kpatkpat te, iyam ipapa iga nshi
Inan kakul nyar nnap mbangbang ro ya bur lap
kat.

27 Tyam va_ bur te, ya ntam nlok akwali
arwarwa na chwat ka aper asalsal aga nri onam
oga nyang Inan.

28 Unam va pa kpaktak ka pat iyam ro ka ashe

nnap-mpakpak aMusa kan onam pa oparam, kat
te pa oshatding la pa nnandar uza nam iyam va
ta nam te, mi ghal unam uga nggantal nnap va
ta nzeng ka nnyam nrusok afu ro kat.

29 Unam va bak uYa Inan, uza yar pa nchar
ngga nnyam nnandar nsar nnap-nla Inan pa
iyam ro kat, nchar va ma nal na ka, uza pwat
aRuhu aga nnap nnenan te, nza apir akwali va
rwa ji pa kpaktak o ya ma pa ma nyam ntan
Gnam va ta ka ya?

301 nyi unam va nyi la pa, <<Mpydt akat nnap
te, mmami na mi neam. Mmami na mi mwa
unam.>> Ma lala kpa pa, <<UPonzhi Inan i ga
nnap-akwali 6nam wo.>>

31lyam iga nnam ayar pa makmak pa unam
uga mpat nnap a tar awo aPonzhi Inan uga Iriri

320 rang nra va watar chit cho nna ka o kam
atak atantan Inan ka ashe igwak wo. Ko o sar
igwak pa kan ka mbak anung pa makmak.

33 Nro te, mi pwat wo ka ashe onam. Miina
idumdum awo kpa. Nro te, onam va ma ka
nnam 0za pa te, a byen awo pa ma ka nam awo
nzang ka oza.

34 Onam va ka nzhi ikan a rwa igwak rwa awo.
Nvyat iyam kd wo te, a dak wo kat. Kakul o
nyinyi pa na o ya kd iyam va byen pa genggang.
Iyam va tam chit mbyet mbyet a.

35 Kakul nva ta te, kan o nam nsal kd iyam va
o man ka chit kat. Iyam va mi mwa wo kakukul
pa makmak a.

36 Re o sar igwak pa makmak na nvangva o
nam iyam va Inan dom te, o ya iyam va uza sar

nnanap.
37 Ma lir chit ka ashe nnap-nla Inan pa,

<<I gbang lap pe kat te, unam va ka nvang te,
uza i kali kat.

38 Unem mi unsnan i lar ka atak nna nnander
WO.

A ya nnyi pa uza ile nvan te, mi fe nchang ka na
kat.>>

39 Mmayi onam va i gaban i le i zhi kat. Kador

nva paiya pa te, mmayi ka nna nnandar ka

Inan. A nak te, ma kamshi yi chit.

11

Nna nnandsr

1 Nna nnandar pa te, nnyi pa kpatkpdat pa iyam
va unam ka nnak igwak ka va ma ka nyiya ka
iwu kat te, pa inandar.

2 Kakul apir iyam va ta Inan man ka onam
matmat.

3 Kakul nna nnandar na te, i kpan ipir nnap pa
ma nam nkpaktak apambin ka apabur ka atak
nnap-nla va fa ka anung Inan. A nak te, iyam va
ma ka nyiya ka iwu te, ma nam kd iyam va ma
ya ka iwu Kkat.

4 Kakul nna nnandar na te, uHabila na iyam
inana iga mpa Inan va byen ji ija aKayinu a.
Kakukul na Inan man ka na uza nak na pa
unam unanan ka mpyal wo. Inan nyam ka atak
nkam iyam inana ijini. Nna ta nak te, kap ka
nva pa uHabila ku uza ya lap kat te, nnap
nnanam va ta nna ka nla nnap ka yi.

5> Kakul nna nnandar na te, uNuhu ma yar na
ka iriri uza ba ga apabur. A nak te, uza nyi iyam

va mi wor pa ika kat. Ma ram na te, ma ya na
kat kakul Inan yar na chit ba ga atak wo. Kang
mi yar na te, ma la nnanap la pa uza unam va
Inan fe nchang fe ka na.

6 Nzang ka nna nnandar kat te, asal ro ya
unam i nak Inan i fe nchang ka na kat. Kakul
unam va pa kpaktak dom nsang mba dat ka Inan
te, nkpak pa uza a na nnandasr pa Inan uwa ya.
Uza i man kpa pa Inan pa te, i mwa onam va
mwa ka nram na.

7Kakul nna nnandar na te, Inan ka won
uNuhu ka apal ishi iyam va mma ya ka iwu chit
kat te, uza gwong achwang ka Inan, kang uza
kpa agirgi ndang aga nkam ishi iriri onam wo.
Ka atak nnap-nnanam va ta te, uza nak akwali
iku ri nkpaktak apambin. Uza nnyi te, uza tal
unam uga ngwur akup nnap-nnam nnanan va
Inan i na ka atak nna nnandar a.

8 Kakul nna nnandar na te, ulbarahim kpak

nnap nnam inan ka apal ishi awér va Inan wor
na pa are mbin wo a ga atak ro va i ga ntal ajini.
Uza re nzhi, uza nyi atak va uza ka ngga ka kat.

9 Kakul nna nnandar na te, uza ga ra nzhi ka
mbin va ma ka sar nnap-nlsla 4 na. Uza ra nzhi
wa adyanam uga ntam ka mbin va njini kat a.
Nzhi oza aghal na pa kuk. Ulshaku nem pa na
kpa k& uYakup. Ulshaku k& uYakup oza ovan
oga ngwur iyamkup ka nsar nnap-nla nzengtang
va kpa.

10 Uza team nak igwak ka itong ichumchum va

ma ban akukum ban jiwo. Itong va unam va cha
pa na ma me, kd unam va me te, uPonzhi Inan

uwa ka ishi wo.

11 Kakul nna nnandar na te, uSaratu kpa kam
ichumchum iga nyar anyam, nna kap ka nva pa
uza watar mmar amar chit a. Uwa ka nnyinyi pa
unam va yar nsar nnap-nla va ta pa te, nnandar
nandar yal awo yal.

12 A nak te, ka atak anam pa uzeng va
dongdong ka unam ukuku kat te, akum ijili a fa
yal wa izhan iga apabur. Oza yal ya ka nkun kat
kpa wa ashishiri aga anung iwa.

13 Nkpaktak onam va ta ku ka ashe nna
nnandar, 0za ya iyam va ma sar nnap-nlala 6za
kat. Oza yiya na pa mwang pa dilu ka cho te, oza
kam ka nchang igwak. Oza maman kpa pa oza
onamchan kd odyanam ka apambin va ta.

14 Onam va i la nnap wanta te, ya oza ka nram
mbin ngga ishi oza.

15 Ka ya pa oza ka nrang nnap mbin va oza fa
re te, ya asal na ka ya 6za ka nle mbin va ta.

16 Ilyam va ta rwa oza kat. Nnap mbin va byen
jinva ta ji te, nna rwa oza. Mbin va ngga apabur
a. A nak te, iwuswa nam Inan pa ma wor wo pa
mmawo Inan oza kat. Kakul uza damshi itong
kakul oza damshi.

17 Kakul nna nnandar na te, nva Inan ma
ulbsrahim pa uza 4 na iyam ipapa iga nshi 4 wo
ka ulshaku te, uza man ban nna uyen va uwa pa

uzang byet. Uza va ma ka yar nsar nnap-nla a
na a.
18 Uyen va ma la nnanap pa, <<Ka atak

alshaku na kan mi kun ishi ka akum ijili bu.>>
19Uza maman pa ka ya pa ka ashe onam kuku
te, Inan uwa ya ka ichumchum iga nna nvang a

wo0. Wa aghan ntar achu te, mi 1a pa ulshaku pa
te, uza le ba a na ka atak iku na.

20 Kakul nna nnandar na te, ulshaku far nnap
nnanan Inan uYakup k& ulshuwa ka apal ishi
iyam va ka ngga mba a.

21 Kakul nna nnandar na te, uYakup won nku
te, uza far nnap nnanan Inan ka apal ishi ovan
aYusufu onunggwan pa oparam. Uza nam pa
nzang ka ndar nkpanggang nkuchi ngwop Inan.

22 Kakul nna nnandar na te, uYusufu won nkua
te, uza kyer nggol kyer ka apal ishi nnap nfa
olsarila ka mbin aMasar. Uza la iyam la kpa ka
apal ishi nli akam wo.

23 Kakul nna nnandar na te, uMusa ma mar na
te, upupon ki unanang bwam na ape pa
shatding. Kakul oza ya uyen va ta byen ka oza
byet. Ayar nnap-mpakpak aponzhi nam oza kat.

24 Kakul nna nnandar na te, uMusa uza rup te,
uza yang pa kang ma wor wo pa uya aya
*aFirauna uchar.

25 Uza yak idumdum nzang ka onam Inan ka
nva pa uza a fe nchang iyam va i watar watar va
nnap-mbangbang a.

26 Uza nak pa mpwat va unam i fe ka kakul
aKaristi te, idur imakmak va ji iga mbin aMasar
ji. Kakul uza nak igwak ka imwa va Inan i na.

27 Kakul nna nnandar na te, ayar mman ikum
aponzhi nam na ka nfa nre mbin aMasar kat.
Uza sar igwak kakul uza pak iwu Ginam va mi ya
na ka iwu kat.

28 Kakul nna nnandar na te, uza kpak nnap
Ngantal ki nshang nchar ka anung nzhi wa nva

Inan 1a. Na umaleka uga ngbang ovan ogashi a
dok iji oIsarila kat.

29 Kakul nna nnandar na te, olsarila pang Iwa
Irazang na oza ka nchen ka mbin ngwomwom.
Onam oga aMasar va ka ngwa oza dom pa_o
pang kpa te, ndeng limchi oza. Oza wa ndang

u.

30 Kakul nna nnandar na te, akamsalang
atwattwat va gang aJarika te, a shin nvangva
olsarila chen gang nza ilum nggo har nra pa
nfangshat.

31 Kakul nna nnandar na te, uRahap uchar uga
nram onunggwan zhi nzang ka abo onam oga
aJarika oga nlan nnap nnam kat. Kakul uza kam
onam oga alsarila va ba nsdng ashe mbin bu la
pa okpa.

32N ga mpyal ka nnap-nla va ta dakbo? Kakul
alum i ga i tar mi pa ka nla nnap aGidiyon ka
uBarak, ka uSamson, ka uJepta, kd uDawuda, ka
uSamuwel, k4 onam oga nkam nre ka atak Inan.

33 0za va oro ka ashe oza ri mbin nkak ki
ikum. Oro nap akwali aga nnandar. Oro ya nyal
nsar nnap-nla Inan ya ka iwu. Oro bur anung
ilir ka awo.

34 Oro jop aper aga nri atak asalsal. Oro bur
awalang pa zang oza ka ku iku ndokchi. Oro ma
nak nya oza ka ikam kat nyan ikam. Oro tong
ovanzam oga nkam ka mpyal ikum. Oro nak
onam oga nlung ikum oga mbin nkak chan.

35 Ochar ro ovan oza ku te, ma li kat, ma wong
ka oza ka atak iku. Oro ma na idumdum 6za.
Ma kuk oza ka nzhi ikan te, oza yak ntam Kka ta,

na oza a ku ka ashe idumdum te, ma won ka oza
a ya ka iriri va byen ji a.

36 Oro ma nnap avyal 6za. Ma nem oza_pa
zhalat zhalat. Har ma pak oza ka nzwar. Ma kuk
oza ka nzhi ikan.

37 Ma *kwan oza kd ipang ku. Ma pa ikpal 6ro
ma ghak ka ishimshe. Ma ghang oro ka ndokchi.
Oza i mwak awa itam kd ibal i ranggang ka. Oza_
tong onam oga nkun. Ma bak anung oza. Ma
nam ka oza pa vyakshin.

38 Pa oza pa vyakshin nva pa oza a tem ka_
ashe apambin va ta kat. Oza i ranggang i ga ashe
nzam ka ashe abam. Oza i ra ka ashe aghak ka
ache.

39 Onam va ta pa kpaktak te, ma la nnap nna
nnandar oza la. ka nna te, oza kam iyam va ma
sar nnap-nlsala 6za kat.

40 Inan damshi iyam inenan chit kakul yi. Nna
nak te, nkpak pa i ya nzang ka oza kan oza iya
wa nva Inan dom pa oza a ya a.

12

Nnyam ntan Inan

1 Onam ya chit pa kpakpa wanta onam va i
dyang nnap ka oza te, re i swang ka cho iyam iga
ndak yi. I re nnem nnap mbangbang va yang a
yi ka izar ka nva nyang kat a. Re i chang nchang
ngga mma nksalak va ra a yi ka mpyal nzang ka
nkar igwak.

21 pak iwu GiYesu wa. Uza va ban nnap nna
nnandar yi kan uwa kpa kur anung a. Kakul
nchang igwak va uza nyi pa o ga nyiya te, uza kar

igwak ka iku iga apal akun. Apir iku iga iwuswa
va ta tal iyam ro va dak na kat. Nyangmata te,
uza ka ntem kawo ari itok iponzhi Inan.

30 der apir anam va kar igwak k4 nyang va
onam oga nnam nnap-mbangbang yang na, na
kan izer a rusok ka wo kat.

4Tkum va mmawd ka nlung ka
nnap-mbangbang te, nna o yang
nnap-mbangbang chit har nva pa o ku Kkat.

> Nnap nla Inan ngga nkam onam va pa Inan
wOr wo pa ovan wo te, a kong ka wo chit do?
Nna pa,

<<Ayen mi, kan wa yar ndyang ntan aPonzhi
Inan nnap iwali kat.

A ya pa uza a dyang ntan abu te, kan a rusok
izer abu kat.

6 Kakul uPonzhi Inan i dyang ntan dyang inem
va pa kpaktak uza ka mman na.

Unam va pa kpaktak uza man ka na man pa
uyen wo te, uza i dyang ntan a na.>>

70 kar igwak ka mbak anung nd ma ka ndyang

ntan awo. Inan ka nnem ka wo wa ovan wo.

Nza uyen pa wat kan upupon i dyang ntan a na

kat ya?

8 A ya pa ma re wo pa ma tan wo kat, wa nva

nkpaktak onam ka ya te, ya mmawo ovan va ma

nyi unam va mar oza kat. 0 ya ovan oga nzhi

kat.

9 Opon oga mmar yii dyang ntan ayi te, i wa oza

wa. Chit te, a mal pa i wa uPo yi uga aruhu nna

a jinailar kat do?

10 OPo yi i dyang ntan ayi i ga ngwur kat. Oza i
nam wa nva oza ya ma ka oza. UPonzhi Inan te,
uza ka ndyang ntan ayi va mmayi na i yep
mmamal. Uza nam pa kakul na i ya ka
nnap-nnanam va dom adak kat.
11 Nyangmata te, ndyang ntan i nem wa ndul, ka i
chang kat. I nem te, i ba ka nra igwak ka nnap
nnam ngga ntong onanan ka mpyal Inan 6nam
va dyang ntan va ta dyang a.

12 Kakul nva ta te, o ghap awo wo akuku ka
apal. O nak irang wo a kam.

13 0 nak asal wo a sat nzwan kakul nchen wo.
Nna chit te, unam va ugurum te, mban izazar a
lyanshin a le kat. Kador nva ta te, ma tan na.

Awon kakul onsm oga nyang nnap Inan

14 O dak ka nzhing na o tem ntam ikangkang
ka onam pa kpaktak nzang ka ngbang ka adak.
Kakul nzang ka nghang ka adak kat te, asal ro ya
unam i ya iponzhi Inan kat.

15 0 nam dakdak kan nya nnap nnanan Inan a
mat wo kat. O nam dakdak kpa kan ndul afu ro
a pa ijili ka ashe wo kat. I won i myak te, i ba ka
ndaktak. I nak onam pa kydk i nam
nnap-mbangbang i vyap.

16 0 nam dakdak kan o nam mmai kat. Kang o
yang ngwa Inan wa alshuwa va yap ka
inamgbak wo kakul iyam-nri kat.

170 nyinyi ka nvangva uza dom pa o wur akup
ka nnap nnenan va ta te, ma yang a na. Kakul
uza ya mbagar ngga nle nvan ka nnap inamgbak
va ta kat. Uza ram har ka mbal kan uza ya kat.

18 O ba atak iyam va mi dudok kat. Atak va ka
nsal ka aper, kat te a kpar din pa bitbit, kat te
nyar,

19 kat te mbur agbashi, kat te nnap achu va
har onam oga nfife sak anung pa kan ma la
nnap va ta 6za a fe kat.

20 Kakul ayer mat oza mat ka nnap-mpakpak
va pa, <<Ko a ya pa izhé a dok abam va ta te, mi
kwan k4 ipang i ka.>>

21Tyam va ta nam ayar ka ndar byet har a nak
te, uMusa la pa, <<Mmami ka ntan ka ayar.>>

22 0 ba aBam aSiyona aga aUrushelima aga
apabur jiwo. Atak Inan uga Iriri. O ba atak
omaleka va but ka atak nnam nchang izar oza
yal ya ka nkun Kkat.

23 Mbut ovan gashi va ka ashe nchang igwak.
Ma lir adin oza chit ka apabur. Atak Inan va uwa
unam uga nnap-akwali 6nem pa kpaktak a. O ba
atak aruhu onam nanan va ma nak chit tong
onam va ya ka adak ro kat.

24 Atak aYesu unamsal nsar nnap-nla mpipye.
O ba atak nchar nshangshang va ila
nnap-nnanan ji nchar aHabila ji pa makmak a.

25 0 nam dakdak kang o yang nfe unam va ka
nla nnap kat. Kakul a ya pa matmat te, oza patar
ka unam va won oza ka apambin kat te, i yar
sang kang i pater Ginam va ka ngwon yi ka
apabur kan mmayi ka nyang ya?

26 Ka ya te, achuchu nak apambin yanggat.
Nyangmata te, uza sar nnap-nla chit pa, <<Mi ga
nnak apambin i yanggat kadi na chwat kat. Mi
yanggat apabur kpa.>>

27 Nnap nla va pa, <<kadi >> Te, a nyam chit pa
iyam va pa kpaktak ma fa ka kang mi yenggat
yanggat te, mi zap i le. Iyam va i yanggat kat te, i
tong ntong oza.

28 Kakul nva ta te, i dengchi Inan kakul uza na
iponzhi va a yi i yanggat ji wo kat a. Kakul nva
ta te, 1 wop Inan k4 apir awop va uza i maeman
ka ka ashe nra k4 ishi nzang k4 aysr.

29 Kakul Inan yi pa te, uza apar aga nri atak.

13

Asal va Inan i fe nchang onam

10 ga mpyal ka mman oganan.

2Kang o nam nsal ka nnyam nnyi nnap
onamchan kat. Ka atak nnyi nnap va ta te, oro
na ndang ngwa 6maleka oza nyi kat.

3 Kang o kong ka oganan va ka nzhi ikan kat.
O tem na mmawo nzang ka oza ka ashe ikan va
ta. Onam va ma ka nnyan ka oza nnyi te, re a ya
na mmawo ka nfe mbsk anung va ta nzang.
Kakul mmawo izar izantang.

4Ma yar ntam ivan iyam ichumchum. Kang
ma nak adak ivan ka atak nra ka onam okak kat.
Kakul Inan i ga nnap-akwali 6nam oga nnam
mmai ka onam ngga nra ochar onam.

5> O fa ka ashe adom aga nchang mbwai. Iyam
va unam ka te, re nna a kur na. Kakul Inan la pa,
<<Ko pa dap mi ya ka nre bu ka nkukwa kat. Mi
gaban asem mi na bu kat kpa.>>

6 Kakul nva ta te, i 1a pa shat pa,
<<UPonzhi Inan uwa unam uga nna nkamshi &

mi, mi nam ayar kat.

Iza unam kdr nnenam & mi ya?>>

7Kang o kong ka nnap onam ochumchum wo
kat. Onam va ka la nnap-nla Inan awo. O rang
apir ntam oza. O dyang nnap nnam 0za ngga
nna nnandsar.

8 UYesu Karisti unam zangtong mbyet mbyet.
Uwa ka nlam, uwa nda.

9 Kang o man ndyang nggafak apir pa.
dongdong a zwar wo kat. Iyam va ma te, re nnap
nnanan Inan nna a nak igwak wo o kam. Kang a
ya nnap nkpak nnap-mpakpak ka apal ishi
iyam-nri kat. Iyam va kamshi 6nam oga nnam
nnap va ta kat a.

10 Mmayi ka atak nshi iyam awop va onam
oga nnam inok awop oYahudi te, oza ya ka
ichumchum iga nri iyam va ma ka nshishi ka
apapal jiwo Kkat.

11 Iyamkang va uponzhi onam oga mpyal
awop i yar nchachar i tar ka ka ashe atak yaryar
kakul nyar nnap-mbangbang te, mi shi izhé oza
ka nsam apak.

12 Nna nak te, uYesu bak anung pa na kpa ka
nsam itong na o nak onam wo a tong onanan va
ya ka adak ro kat ka atak nchar njini.

13 Kakul nva ta te, re i fa i ga i ya na ka nsem
apak na i fe ka iwuswa va ma na a na.

14 Ka ta te, i ya kd itong ro iga mbyet mbyet
kat. Mmayi ka nlok itong va i ga nfa.

15 Ka atak aYesu na te, re pa dakar te, i yichi
adangchi Inan wa iyam inana. Awop va anung yi
i ba ka ka atak nla pa i nyi adidin nyi a.

16 Kang o nam iwali ka nnam iyam inanan kat.
Kang o wali ka nnap nkap iyam va mmawo ka
k4 izazar kat kpa. Apir iyam inana va ta na i
chang k4 Inan.

17 Re o kpak nnap nnam 6nam chumchum wo.
O ra ka ishi 6za kakul oza ka mmangchi iriri wo
wa onam va i ga nnyam inok va oza nam. O nak
na oza a nam inok ka ashe nchang igwak. Kang a
ya ka ashe nlak igwak kat. O lak igwak 0za te, i
ya ka nkamshi ro ka atak wo kat.

18 0 nam aduwa nam ayi. Kakul i nyinyi ka
ashe idimdim igwak yi pa i dom nnam iyam dom
pa kpaktak ka asal va mal.

19 Mmami ka nchal wo ka nzhing pa o nam
aduwa a mi pa ganggeang na Inan a nak mi n le
atak wo kadi pa kalak.

Nfar nnap nnanan ka nre anung

20 Re Inan uga nna nra igwak va ka atak iku
iga nyal nsar nnap-nla va tem chit mbyet mbyet,
uwa le ba ka uPonzhi yi uYesu ka atak ngwon ka
na ka atak ik, uza va unam uga nkpak
iyamkang uchumchum te,

21uza a nak iyam insnan pa kpaktak ka ashe
wo kakul nnam iyam va uza dom. Uza a nam
inok ka ashe yi va i chang ka na. Uza a nem ka
atak nnam inok ka uYesu Karisti uwa
%chumchum tem ijini chit mbyet mbyet a. Nna a

am.

22 Ogenang, mmami ka nchal wo pa o kar
igwak ka nnap nla mi ngga nkam wo. Kakul n lir
iyam ro awo mak pe Kkat.

23N dom pa o nyi pa ma fa ki ugeanang yi
uTimoti chit ka nzhi ikan. A ya pa uzaiba pa
kalak te, mi ba atak wo nzang ka na.

24 0 re anung re nkpaktak onam ochumchum
wo nzang ka nkpaktak onam Inan. Onam Inan
va ka mbin altaliya te, oza ka nre anung awo.

25 Re nnap-nnanan Inan a tam nzang ka wo pa
kpaktak. Nna a tem.

